
«Պետական ոչ առևտրային կազմակերպությունների մասին» Հայաստանի Հանրապետու​թյան օրենքի 5-րդ հոդվածին, 9-րդ հոդվածի 3-րդ մասին և «Պետական կառավարչական հիմնարկների մասին» Հայաստանի Հանրապետու​թյան օրենքի 4-րդ հոդվածին համապատասխան`  Հայաստանի Հանրապետու​թյան կառավարությունը   որոշում է.
1. Հայաստանի Հանրապետության կառավարության 2002 թվականի հունիսի 20-ի «Հա​յաս​տանի Հանրապետության միջին մասնագիտական պետական ուսումնական հաստա​տու​թյունները վերակազմակերպելու և Հայաստանի Հանրապետության պետական քոլեջների օրինակելի կանոնադրությունը հաստա​տելու մասին» N 1009-Ն որոշման մեջ կատարել հետևյալ փոփոխությունները՝ 

1) որոշման 5-րդ կետից հանել «Հայաստանի Հանրապետության առողջապահության նախա​րարությանը» բառերը.

2) որոշման N 1 հավելվածի 60-66-րդ կետերի 4-րդ սյունակներում «Հայաստանի Հանրա​​պետության առողջապահության նախարարություն» բառերը փոխարինել «Հայաստանի Հանրապետության կրթության և գիտության նախարարություն» բառերով:

2. Հայաստանի Հանրապետության կառավարության 2003 թվականի հուլիսի 10-ի «Բժշկական միջին մասնագիտական կրթական ծրագրեր իրականացնող մի շարք պետական ձեռնարկություններ (կամ դրանց դուստր ձեռնարկություններ) լուծարելու և պետական ոչ առևտրային կազմակերպություններ ստեղծելու մասին» N 855-Ն որոշման 6-րդ կետում «Հայաստանի Հան​րա​​պետության առողջապահության նախարարությանը» բառերը փոխարինել «Հայաստանի Հանրապետության կրթության և գիտության նախարարությանը» բառերով:

3.  Հայաստանի Հանրապետության կառավարության 2004 թվականի հունվարի 29-ի «Հայաստանի Հան​րա​​պետության առողջապահության նախարարության «Մարտունու բժշկական քոլեջ» պետական ոչ առևտրային կազմակերպություն ստեղծելու մասին» 85-Ն որոշման 5-րդ կետում «Հայաստանի Հան​րա​​պետության առողջապահության նախարարությանը» բառերը փոխարինել «Հայաստանի Հանրապետության կրթության և գիտության նախարարությանը» բառերով:
4. «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկի հաշվեկշռում հաշվառված ու Հայաստանի Հանրապետության կրթության և գիտության նախարարության ենթակայությանն անցնող «Երևանի պետական հենակետային բժշկական քոլեջ», «Արմավիրի բժշկական քոլեջ», «Արարատի բժշկական քոլեջ» պետական ոչ առևտրային կազմակերպություններին (այսուհետ՝ կազմակերպություններ) ամրացված անշարժ գույքը հետ վերցնել և հանձնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին՝ այն անժամկետ և անհատույց  օգտագործման իրավունքով ամրացնելով վերոնշված կազմակերպություններին:
5.  Հայաստանի Հանրապետության առողջապահության նախարարին և Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումը ուժի մեջ մտնելուց հետո երկամսյա ժամկետում  սահմանված կարգով ապահովել սույն որոշման 4-րդ կետում նշված «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկի հաշվեկշռում հաշվառված ու կազմակերպություններին ամրացված անշարժ գույքի հանձնման-ընդունման աշխատանքները:

6. Հայաստանի Հանրապետության կառավարությանն առընթեր պետական գույքի կառավարման վարչության պետին`
1) սույն որոշումն ուժի մեջ մտնելուց հետո մեկամսյա ժամկետում կատարել համապատասխան փոփոխություններ Հայաստանի Հանրապետության կրթության և գիտության նախարարության ենթակայությանն անցնող «Երևանի հայ-ամերիկյան «Էրեբունի» պետական բժշկական քոլեջ», «Գյումրու պետական բժշկական քոլեջ», «Վանաձորի պետական բժշկական քոլեջ», «Կապանի պետական բժշկական քոլեջ», «Հրազդանի պետական բժշկական քոլեջ» և «Մարտունու պետական բժշկական քոլեջ» պետական ոչ առևտրային կազմակերպությունների հետ կնքված անհատույց անժամկետ օգտագործման պայմանագրերում,
2) սույն որոշման 5-րդ կետում նշված գործընթացի ավարտից հետո մեկամսյա ժամկետում Հայաստանի Հանրապետության կրթության և գիտության նախարարության ենթակայությանն անցնող «Դիլիջանի պետական բժշկական քոլեջ», «Գավառի պետական բժշկական քոլեջ» և սույն որոշման 4-րդ կետում նշված  պետական ոչ առևտրային կազմակերպությունների հետ կնքել գույքի անհատույց օգտագործման պայմանագրեր՝ դրանցում նախատեսելով, որ պայմա​նագրից բխող նոտարական վավերացումը և գույքային իրավունքների պետական գրան​ցումն իրականացվելու են կազմակերպությունների միջոցների հաշվին: 

7. Հայաստանի Հանրապետության կրթության և գիտության նախարարին` 

1) սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության առողջապահության նախարարի հետ համատեղ ապահովել ենթակայությունը  փոխված ուսումնական հաստատությունների հանձնման-ընդունման աշխա​տանք​ների կատարումը.

2) սույն որոշումն ուժի մեջ մտնելուց հետո չորսամսյա ժամկետում փոփոխություններ կատա​​րել ենթա​կայությունը փոխված ուսումնական հաստատությունների կանոնադրություններում:
8. Հայաստանի Հանրապետության ֆինանսների նախարարին` սույն որոշումն ուժի մեջ մտնելուց հետո չորսամսյա ժամկետում Հայաստանի Հանրապետության կրթության և գիտության նախարարի և Հայաստանի Հանրապետության առողջապահության նախարարի կողմից ներկայացված հաշվարկների հիման վրա` սահմանված կարգով Հայաս​տանի Հանրապետության կառավարություն ներկայացնել ծախսերի վերա​բաշ​​խում կատարելու վերաբերյալ առաջարկություն:

9. Սույն որոշումն ուժի մեջ է մտնում 2013 թվականի հունիսի 15-ից: 
	ՀԻՄՆԱՎՈՐՈՒՄ


	Անհրաժեշտությունը

	ՀՀ կառավարության 2011 թվականի  հունիսի 17-ի «Հայաստանի Հանրապետության նախնական մասնագիտական (արհեստագործական) և միջին մասնագիտական ուսումնական հաստատությունների գերա​տես​չական ենթակայության փոփոխության ռազմավարությանը և դրա իրականացման 2011-2013 թվականների միջոցառումների ժամանակացույցին հավանություն տալու մասին» N 23 նիստի արձանագրության որոշման  հավելված N 2-ով նախատեսված է 2013 թվականին ՀՀ առողջապահության նախարարության ենթակայությամբ գործող 11 միջին մասնագիտական պետական ուսումնական հաստատությունների ենթակայության փոփոխություն, որից հետո  ուսումնական հաստատությունները կգործեն ՀՀ կրթության և գիտության նախարարության ենթակայությամբ և կիրականացվի միասնական քաղաքականություն:

	Ընթացիկ իրավիճակը և խնդիրները

	ՀՀ կառավարության 2012 թվականի հունիսի 7-ի «Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություններ կատարելու մասին» որոշմամբ՝ ՀՀ գյուղատնտեսության նախարարության և ՀՀ էներգետիկայի և բնական պաշարների նախարարության ենթակայությամբ գործող միջին մասնագիտական ուսումնական հաստատությունները անցել են ՀՀ կրթության և գիտության նախարարության ենթակայության և սահմանված կարգով իրականցվում է ուսումնական հաստատությունների հանձնում-ընդունումը:

Տարբեր գերատեսչական ենթակայությամբ գործելու պարագայում համագործակցության և աշխատանքների փոխհամաձայնեցման բնագավառում առաջանում են տարբեր խնդիրներ, որոնց հաղթահարումը լրացուցիչ ժամանակ է պահանջում և նվազում է հարցերի լուծման արդյունավետությունը: 

Միջին մասնագիտական պետական բոլոր ուսումնական հաստատությունները ֆինանսավորվում են պետական բյուջեից, ընդ որում տարբեր ենթակայությունների պարագայում պետական բյուջեից հատկացումը նրանց տրամադրվում է տարբեր ճանապարհներով: Այստեղ, թվում է, թե որևէ խնդիր չկա: Սակայն եթե բյուջետային հատկացումը դիտարկվում է որպես մասնագիտական կրթության կարիքների համար պետական բյուջեի նույն հոդվածով կատարվող միասնական ծախս, պարզվում է, որ տարբեր ենթակայությունների գոյության դեպքում բյուջետային ծախսի տվյալ հոդվածի ամբողջությունը բաժանվում է մասերի: 
ՀՀ կառավարության 2003 թվականի հուլիսի 10-ի թիվ 855-Ն որոշմամբ ստեղծվել է`  «Արարատի բժշկական քոլեջ» պետական ոչ առևտրային կազմակերպությունը, «Արմավիրի բժշկական քոլեջ» պետական ոչ առևտրային կազմակերպությունը,  «Հրազդանի բժշկական քոլեջ» պետական ոչ առևտրային կազմակերպությունը, «Գավառի բժշկական քոլեջ» պետական ոչ առևտրային կազմակերպությունը, իսկ ՀՀ կառավարության 2004 թվականի  հունվարի 29-ի N 85-Ն որոշմամբ՝ «Մարտունու բժշկական քոլեջ» պետական ոչ առևտրային կազմակերպությունը, որոնք ընդգրկված չեն ցանկում:

	Տվյալ բնագավառում իրականացվող քաղաքականությունը

	1.   ՄԿՈւ ֆինանսավորման խնայում և կառավարման բարելավում, 

2. Նախնական մասնագիտական (արհեստագործական)  կրթության և ուսուցման կարողություններին միտված չափորոշիչների ներդրում, 

3.   ՄԿՈւ կրթության որակի բարելավում` այն համապատասխանեցնելով միջազգային ընդունված չափանիշներին, ապահովելով հասարակության և գործարար միջավայրի բավարարվածությունը մատուցվող կրթական ծառայություններից,

4. Որակի մոնիթորինգի մեխանիզմների արդիականացում,
5. Սոցիալական գործընկերության ամրապնդում և ինստիտուցիոնալացում:

	Կարգավորման նպատակը և բնույթը

	Սույն որոշման ընդունման դեպքում Հայաստանի Հանրապետության միջին մասնագիտական պետական ուսումնական գրեթե բոլոր հաստատություններ կգործեն ՀՀ կրթության և գիտության նախարարության ենթակայության ներքո, որի արդյունքում  կբարձրանա ուսումնական հաստատության կառավարման արդյունավետությունը, կբարելավվի  Հայաստանի Հանրապետության  միջին  մասնագիտական կրթության և ուսուցման որակը` պետական կրթական չափորոշիչների և ծրագրերի պահանջներին համապատասխան:

	Նախագծի մշակման գործընթացում ներգրավված ինստիտուտները և անձիք

	-----

	Ակնկալվող արդյունքը

	ՀՀ առողջապահության նախարարության  ենթակայության գործող 11 միջին մասնագիտական պետական ուսումնական հաստատությունների ենթակայության փոփոխություն: 

	Այլ տեղեկություններ (եթե այդպիսիք առկա են)

	-


ՏԵՂԵԿԱՆՔ
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն, 2003 թվականի հուլիսի 10-ի N 855-Ն և  2004 թվականի հունվարի 29-ի N 85-Ն որոշումներում փոփոխություններ կատարելու մասին>> որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության բացակայության մասին
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն, 2003 թվականի հուլիսի 10-ի N 855-Ն և 2004 թվականի հունվարի 29-ի N 85-Ն որոշումներում փոփոխություններ կատարելու մասին>> որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն, 2003 թվականի հուլիսի 10-ի N 855-Ն և  2004 թվականի հունվարի 29-ի N 85-Ն որոշումներում փոփոխություններ կատարելու մասին>> որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության <<Հայաստանի Հանրապետության կառավարության 2002 թվականի հունիսի 20-ի N 1009-Ն, 2003 թվականի հուլիսի 10-ի N 855-Ն և 2004 թվականի հունվարի 29-ի N 85-Ն որոշումներում փոփոխություններ կատարելու մասին>> որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:
ԱՄՓՈՓԱԹԵՐԹ
Հայաստանի Հանրապետության կառավարության << Հայաստանի Հանրապետության կառավարության 2002 թվականի հունիսի 20-ի N 1009-Ն, 2003 թվականի հուլիսի 10-ի N 855-Ն և  2004 թվականի հունվարի 29-ի N 85-Ն որոշումներում փոփոխություններ կատարելու մասին>> որոշման նախագծի ընդունման վերաբերյալ շահագրգիռ գերատեսչություններից ստացված դիտողությունների և առաջարկությունների վերաբերյալ

	NN
	Առարկության, առաջարկության հեղինակը, գրութ-յան ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն

	1
	2
	3
	4

	1.
	ՀՀ առողջապահության նախարարություն, 2012-11-06 թիվ ԴԴ/09/10972-12 գրություն


	«Հայաստանի Հանրապետության նախնական մասնագիտական (արհեստագործական) և միջին մասնագիտական ուսումնական հաստատությունների գերա​տես​չական ենթակայության փոփոխության ռազմավարությանը և դրա իրականացման 2011-2013 թվականների միջոցառումների ժամանակացույցին հավանություն տալու մասին» որոշման  հավելված N 2-ով նախատեսված է 2013 թվականի ընթացքում իրականացնել ՀՀ առողջապահության նախարարության ենթակայությամբ գործող միջին մասնագիտական պետական ուսումնական 11 հաստատության ենթակայության փոփոխությունը: 

Ելնելով վերոգրյալից և նպատակ ունենալով  չխաթարելու կրթական գործընթացը, ՀՀ առողջապահության նախարարությունը պլանավորում է ՀՀ առողջապահության նախարարության ենթակայությամբ գործող միջին մասնագիտական պետական ուսումնական 11 հաստատության ենթակայության փոփոխությունը իրականացնել 2012-2013 ուսումնական տարվա վերջին` հունիս ամսվա ընթացքում:
	Ընդունված է մասնակի:
	Հաշվի առնելով, որ կրթության  կազմակերպումը շարունական գործընթաց է, իսկ ենթակայության փոփոխությունը հիմնականում առնչվում է ուսումնական հաստատությունների հանձման-ընդունմանը, ուստի ենթակայության փոփոխությունը ուսումնառության հետ կապել պետք չէ:
Միաժամանակ, փոփոխություն է կատարվել և Որոշման ուժի մեջ մտնելու ժամկետ է սահմանվել 2013 թվականի հունվարի 7-ը:

	2.
	ՀՀ ֆինանսների նախարարություն, 2012-11-05 թիվ 1/4.3-2/14306-12գրություն
	Դի​​տո​ղու​թյուն​​ներ և առաջարկու​թյուն​ներ չունի:
	
	

	3.
	ՀՀ ԿԱ անշարժ գույքի կադաստրի պետական կոմիտե, 2012-11-05 թիվ  Ե/7.2/6652-12 գրություն
	Դի​​տո​ղու​թյուն​​ներ և առաջարկու​թյուն​ներ չունի:
	
	

	4.
	ՀՀ ԿԱ պետական գույքի կառավարման վարչություն, 2011-12-01 թիվ /13.24/4396-11 գրություն
	1. նախագծի նախաբանում առաջարկում եմ հղում կատարել նաև «Պետական կառավարչական հիմնարկների մասին» ՀՀ օրենքի 4-րդ և «Պետական ոչ առևտրային կազմակերպությունների մասին» ՀՀ օրենքի 5-րդ հոդվածներին,
	Ընդուն-ված է:
	Կատարվել է համապատասխան փոփոխություն:

	
	
	      2. նախագիծն անհրաժեշտ է լրամշակել, քանի որ ՀՀ կառավարության 2002 թվականի հունիսի 20-ի թիվ 1009-Ն որոշման մեջ նշված Երևան քաղաքի Տիտոգրադյան 133/1 և 133/2 հասցեներում գտնվող «Երևանի հայ-ամերիկյան «Էրեբունի» պետական բժշկական քոլեջ», ՀՀ Շիրակի մարզի Գյումրի քաղաքի Գորկու 3 հասցեում գտնվող «Գյումրու պետական բժշկական քոլեջ», ՀՀ Լոռու մարզի Վանաձոր քաղաքի Վարդանանց 8 հասցեում գտնվող «Վանաձորի պետական բժշկական քոլեջ», ՀՀ Սյունիքի մարզի Կապան քաղաքի Շահումյան 37ա հասցեում գտնվող «Կապանի պետական բժշկական քոլեջ», ՀՀ Տավուշի մարզի Դիլիջան քաղաքի Մյասնիկյան 2-րդ նրբ. հասցեում գտնվող «Դիլիջանի պետական բժշկական քոլեջ» ՊՈԱԿ-ներին ամրացված անշարժ գույքը հանձնված է ՀՀ կառավարությանն առընթեր պետական գույքի կառավարման վարչության տնօրինությանը, որոնցից «Երևանի հայ-ամերիկյան «Էրեբունի» պետական բժշկական քոլեջ», «Գյումրու պետական բժշկական քոլեջ», «Վանաձորի պետական բժշկական քոլեջ», «Կապանի պետական բժշկական քոլեջ» ՊՈԱԿ-ների հետ արդեն կնքված են անշարժ գույքի անհատույց անժամկետ օգտագործման պայմանագրեր, ՀՀ կառավարության 2003 թվականի հուլիսի 10-ի N 855-Ն որոշման մեջ նշված ՀՀ Կոտայքի մարզի Հրազդան քաղաքում Կոստանյան 1 հասցեում գտնվող «Հրազդանի պետական բժշկական քոլեջ», ՀՀ Գեղարքունիքի մարզի Գավառ քաղաքի Նալբանդյան 91/1 հասցեում գտնվող «Գավառի պետական բժշկական քոլեջ» ՊՈԱԿ-ներին ամրացված անշարժ գույքը հանձնված է ՀՀ ԿԱ պետական գույքի կառավարման վարչության տնօրինությանը, որոնցից «Հրազդանի պետական բժշկական քոլեջ» ՊՈԱԿ-ի հետ կնքված է անհատույց անժամկետ օգտագործման պայմանագիր, իսկ ՀՀ կառավարության 2004 թվականի հունվարի 29-ի թիվ 85-Ն որոշման մեջ նշված  ՀՀ Գեղարքունիքի մարզի Մարտունի քաղաքի Գետափնյա 1 հասցեում գտնվող «Մարտունու պետական բժշկական քոլեջ» ՊՈԱԿ-ին ամրացված անշարժ գույքը հանձնված է վարչության տնօրինությանը, որի հետ արդեն կնքված է անհատույց անժամկետ օգտագործման պայմանագիր, 
	Ընդուն-ված է:
	Կատարվել է համապատասխան փոփոխություն:

	
	
	         3. համաձայն «Իրավական ակտերի մասին» ՀՀ օրենքի 28-րդ հոդվածի 1-ին կետի 2-րդ և 3-րդ ենթակետերի՝ նախագծին կից անհրաժեշտ է ներկայացնել նաև նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին, ինչպես նաև նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանքները:
	Ընդուն-ված է:
	

	5.
	ՀՀ արդարադատության նախարարություն, 2012-12-12 թիվ 01/7780-12 գրություն
	Դի​​տո​ղու​թյուն​​ներ և առաջարկու​թյուն​ներ չունի:
	
	














